
Sesiapa yang mati tanpa menyekutukan Allah
dengan sesuatu, maka dia akan masuk syurga; dan
sesiapa yang mati dalam keadaan menyekutukan

Allah dengan sesuatu, maka dia akan masuk neraka

Daripada Jabir RA, beliau berkata: Seorang lelaki datang kepada Nabi صلى الله عليه وسلم lalu bertanya:
“Wahai Rasulullah, apakah dua perkara yang mewajibkan itu?” Baginda bersabda:

«Sesiapa yang mati tanpa menyekutukan Allah dengan sesuatu, maka dia akan masuk
syurga; dan sesiapa yang mati dalam keadaan menyekutukan Allah dengan sesuatu,

maka dia akan masuk neraka»
[صحيح] [رواه مسلم]

Seorang lelaki  bertanya kepada Nabi صلى الله عليه وسلم tentang dua perkara: yang menyebabkan masuk ke
dalam syurga, dan yang menyebabkan masuk ke dalam neraka? Maka Nabi صلى الله عليه وسلم menjawabnya
bahawa perkara  yang mewajibkan syurga  ialah  mati  dalam keadaan menyembah Allah
semata-mata dan tidak menyekutukan-Nya dengan sesuatu pun, Dan bahawa perbuatan
yang menyebabkan neraka adalah apabila seseorang mati dalam keadaan menyekutukan
Allah dengan sesuatu,  iaitu dengan menjadikan bagi  Allah sekutu dan tandingan dalam
uluhiyyah-Nya atau rububiyyah-Nya atau nama-nama dan sifat-sifat-Nya.

